
PEMBERITAHUAN PERTANYAAN DEWAN RAKYAT 

PERTANYAAN LIS AN 

DARIPADA TUAN OSCAR LING CHAI YEW [ SIBU] 

TARIKH 06.11.2014 (RABU) 

SO ALAN 

Tuan Oscar Ling Chai Yew [ Sibu ] minta PERDANA MENTERI 

menyatakan langkah untuk memulihkan keyakinan orang ramai 

terhadap SPRM. Adakah Kerajaan akan memberi kuasa mendakwa 

kepada SPRM. Apakah tindakan yang akan diambil kepada pegawai 

SPRM yang mengakibatkan kematian Teo Beng Hock. 

JAWAPAN: VB SENATOR DATUK PAUL LOW SENG KUAN 

MENTERI Dl JABATAN PERDANA MENTERI 

Tuan Yang di-Pertua, 

Usaha-usaha untuk memulihkan keyakinan orang ramai terhadap 

usaha pencegahan rasuah sentiasa dan akan berterusan. Kerajaan 

percaya hasil kemas strategi yang dilaksanakan untuk mendapat dan 



memelihara sokongan masyarakat dapat meningkatkan keyakinan 

masyarakat terhadap usaha pencegahan rasuah yang dilaksanakan 

oleh kerajaan ·dan SPRM. Keyakinan masyarakat terhadap SPRM 

dipengaruhi oleh persepsi masyarakat terhadap SPRM di mana 

masyarakat tidak mendapat maklumat yang tepat dan secukupnya 

mengenai usaha-uasaha SPRM dalam membanteras rasuah. 

Oleh itu, SPRM memperbanyakkan aktiviti penerangan kepada 

masyarakat melalui pendekatan bersemuka dan saluran media. 

SPRM gigih menyebarkan maklumat yang tepat mengenai usaha

usaha pembanterasan yang dilaksanakan SPRM. 

Dari semasa ke semasa, tahap keyakinan masyarakat terhadap 

SPRM dipantau. Kajian dibuat secara berkala dengan kerjasama 

universiti tempatan bagi melihat tahap keyakinan masyarakat. 

Berdasarkan kajian yang sama, strategi dibentuk agar aktiviti 

pendidikan diberikan kepada kumpulan yang tepat dan melalui 

pendekatan paling berkesan. 

Berpandukan dapatan kajian, mulai 2014, aktiviti keterlibatan 

(engagement) difokuskan kepada pemimpin berpengaruh/opinion 

leader bagi enam kumpulan sasar iaitu NGO, ahli politik, komuniti luar 

bandar, belia, sektor swasta dan komuniti Gina. Berdasarkan kajian, 
-----~ 

kumpulan ini kurang terdedah kepada maklumat yang tepat berkaitan 

pencegahan rasuah sehingga mempengaruhi persepsi terhadap 

kesungguhan kerajaan dan SPRM dalam menangani jenayah rasuah. 

Hasilnya pada tahun 2014, SPRM banyak membuat aktiviti 

keterlibatan dengan ahli politik (kerajaan dan pembangkang), 

kumpulan NGO, pelajar dan komuniti Cina yang mana sebelum ini 

kurang diberi penekanan. 

Sekian, terima kasih. 

